
MAKTABGACHA TA’LIMDA MUSIQA TARBIYASI 

Annotatsiya: Maqolada maktabgacha yoshdagi bolalarda musiqa tarbiyasini 

rivojlantirishda didaktik óyinlardan foydalanishning o'ziga xos jihatlari keltirilgan. 

Maktabgacha ta'lim tashkilotlarida olib boriladigan mashg'ulotlar jarayonida 

musiqadan foydalanish imkoniyatlari va texnologiyalari ishlab chiqilgan. 

Kirish so'zlar: Maktabgacha ta'lim, musiqa, musiqiy tarbiya, maktabgacha 

yoshdagi bolalar. 

Аннотация: В статье представлены конкретные аспекты использования 

дидактических игр в развитии музыкального образования детей дошкольного 

возраста. Возможности и технологии использования музыки разработаны в 

ходе мероприятий, проводимых в дошкольных образовательных 

организациях. 

Ключевые слова: Дошкольное образование, музыка, музыкальное 

образование, дети дошкольного возраста. 

Abstract: The article presents the specific aspects of the use of didactic games 

in the development of music education in preschool children. The possibilities and 

technologies of using music have been developed in the course of activities 

conducted in pre-school educational organizations. 

Istiqlol sharofati bilan yurtimizda «Ozod va obod vatan, erkin va farovon hayot 

barpo etish» yo‘lidan borar ekanmiz, jamiyatimizning barcha sohalarida tub 

o‘zgarishlar amalga oshirilmoqda.O‘sib kelayotgan yosh avlodni har tomonlama 

mukammal inson qilib tarbiyalash hozirgi kunning eng dolzarb muammolaridan biri 

bo‘lib turibdi. 

Maktabgacha yoshdagi bolaga singdirilgan bilim va qadriyatlar uning butun 

kelgusidagi hayotini belgilab berishi sababli maktabgacha ta’lim uyg’un rivojlangan 

shaxsni shakllantirishda muhim ahamiyatga ega. 

Hozirgi vaqtda respublikada 9000 mingdan ortiq davlat va xususiy 

maktabgacha ta’lim muassasalari faoliyat olib olib borayapti. 

Maktabgacha ta’lim sohasi uzluksiz ta’lim tizimining birlamchi bug’ini 

hisoblanib u har tomonlama sog’lom va barkamol bola shaxsini tarbiyalash va 

maktabga tayyorlashda muhim ahamiyat kasb etadi. Maktabgacha ta’lim 

muassasalarida musiqa mashg’ulotlarining ahamiyati beqiyosdir. Bo‘lajak musiqa 

mutaxassislari yosh avlod ongiga yuksak tuyg‘ularni singdirish, ularda Ona Vatanga 

muhabbat, go‘zallikka intilib yashash, uni asrash va yaratishga bo‘lgan ishtiyoq 

uyg‘otuvchi kasb egalari hisoblanadilar. MTMda musiqa mashg’ulotlari bo‘yicha 

davlat o‘quv standartlari va dasturlarini, darslik va metodik, o‘quv qo‘llanmalarini 

zamonaviy mezonlar asosida takomillashtirish zarurligi ta’kidlanadi. 

Musiqiy ta’limning oliy maqsadi: yosh avlodni milliy musiqa merosimizga 

vorislik qila oladigan hamda musiqa boyligini idrok eta oladigan, yetuk, barkamol, 

madaniyatli, nafaqat o‘z milliy an’analarini, balki boshqa millatlar madaniyatidan 

boxabar va bu an’ana, madaniyatlarini hurmat qiladigan qilib voyaga yetkazishdan 

iboratdir. Bunda nafosat tarbiyasining ahamiyati benihoya kattadir. Nafosat 

tarbiyasining mazmuni serqirra bo‘lib, musiqa tarbiya eng asosiy o‘rinni egallaydi. 

Xalq pedagogikasi o‘sib, rivojlanib borayotgan bir davrda xalq musiqiy 

namunalarini o‘rganish atoqli san’atkorlar ijodidan mashg’ulot jarayonida keng 

foydalanish musiqa tugaragi rahbari oldida turgan dolzarb vazifalardan biri ekanligi 

ta’kidlanadi. Mazkur tavsiyada mavjud pedagogik vazifalar saqlangan holda, 

O‘zbekistonga xos milliy qadriyatlar, an’analar, xalq ijodi, musiqani bolalarning 

idrok etish qobiliyati darajasiga bosqichma-bosqich tatbiq etish nazarda tutiladi. 

Uslubiy qo‘llanmadagi tavsiya etilayotgan ko‘rsarmalar, musiqa repertuari jonajon 

vatanga muhabbat, mehnatsevarlik, tabiatni e’zozlash, do‘stlik, hamjihatlik, rahm-

shavqat kabi hislar musiqiy obrazlar orqali idrok etishga qaratilgan va mashg‘ulot 

jarayonida quyidagi ijrochilik malakalarini shakllantirish zarur. Tovushni to‘g‘ri 

ohangda ijro etish, musiqa ostida ritmik harakatlarni ifodali bajara olish, cholg‘u 

asboblarining tovushiga ko‘ra ajrata olish va ularni aniq uslublarda, bolalar cholg‘u 

asboblarida chalishga o‘rgatishdan iborat. Musiqa madaniy hayotimizda keng o'rin 

tutgan, inson shaxsiyatini rivojlantirishda muhim ahamiyat kasb etadigan san’at 

turidir. 

Musiqa tarbiyasi, nafosat tarbiyasining asosiy va murakkab qirralaridan biri 

bo‘lib, atrofdagi go‘zal narsalarni to‘g‘ri idrok etishga va qadrlashga urgatadi. 

Musiqa insonni yuksak did bilan qurollantiradi va ma’naviy dunyoqarashini 

shakllantiradi. Musiqa inson hissiyotiga kuchli ta’sir kursatish imkoniyatiga ega 

bo‘lib, o‘quvchilarni nafosat olamiga olib kirish va goyaviy-axloqiy tarbiyalashning 

muhim vositasidir. Milliy madaniyatimiz bobokaloni Abu-Nosir al-Forobiy «Bu fan 

tanning sogligi uchun foydalidir», degan edi. Bobomiz Shayx Sa’diy aytgan edi: 

«Musiqa odam ruhining yo‘ldoshidir». Musiqa insonga tez ta’sir etuvchi emotsional 

hissiyotni faol rivojlantiruvchi vositadir. Inson musiqa bilan ona allasi orqali 

tanishib, umrbod musiqadan zavq topadi va madad oladi. Musiqa inson ruhiyatining 

ajralmas qismi bo‘lib hisoblanadi. Musiqadan turli ozuqa olish uchun inson yuksak 

madaniyatli, sof qalb egasi, go‘zallikni his eta oladigan, o‘z kasbiga, ona Vataniga 

mehr qo‘ygan bo‘lishi kerak. 

Bo‘lajak musiqa mutaxassislari yosh avlod ongiga yuksak tuyg‘ularni 

singdirish, ularda ona-Vatanga muhabbat, go‘zallikga intilib yashash, uni asrash va 

yaratishga bo‘lgan ishtiyoq uyg‘otuvchi kasb egalari hisoblanadilar. 

